
Pérmbledhje

Ekonomia e eurozonés ka vazhduar rritjen e géndrueshme
gjaté vitit 2017, ndérsa inflacioni vazhdon té jeté nén
objektivin e BQE-sé pérkundér rritjes sé theksuar gé pésoi
krahasuar me vitet paraprake. Kushtet e favorshme té
financimit té mbéshtetura nga politikat stimuluese
monetare té BQE-s€, optimizmi pér prospektet e agjentéve
ekonomiké dhe tregjeve financiare, si dhe rénia e pasigurisé
politike ishin faktorét kryesoré mbéshtetés té konsumit dhe
investimeve si faktor kontribuues né rritjen ekonomike né
eurozoné. Pérforcimi i kérkesés né eurozoné éshté reflektuar
pozitivisht né zhvillimet ekonomike té vendeve té Ballkanit
Peréndimor, té cilat u karakterizuan me rritje té

eksporteve, investimeve si dhe konsumit.

Rritja e aktivitetit ekonomik né Kosové gjaté vitit 2017
éshté mbéshtetur nga rritja e investimeve si dhe rritja e
eksportit té mallrave dhe shérbimeve. Sipas vlerésimeve
preliminare té ASK-sé, ekonomia e Kosovés gjaté vitit 2017
ka shénuar rritje reale té BPV-sé prej 3.7 pérqind. Né
rritjen e BPV-sé reale kontributin kryesor e kishin
ndértimtaria, tregtia, aktivitetet financiare dhe té sigurimit

si dhe industria pérpunuese.

Gjaté tremujorit té katért té vitit 2017, cmimet e mallrave
bazé né tregjet ndérkombétare, me pérjashtim té
ushqgimeve, kané vazhduar ecuriné e tyre rritése me té cilén

jané karakterizuar gjaté gjithé vitit 2017.

Si rezultat 1 rritjes sé ¢mimeve né tregjet ndérkombétare,

por edhe rritjes sé aktivitetit ekonomik né vend, shkalla e

inflacionit né vitin 2017 ka arritur njé normé mesatare prej
1.5 pérqind. Gjysma e paré e vitit éshté karakterizuar me
njé rritje mé té larté té ¢gmimeve ndérsa né gjysmén e dyté,
vecanérisht né tremujorin e fundit, trendi i1 rritjes sé

¢mimeve éshté ngadalésuar.

Sektori fiskal gjaté vitit 2017 u karakterizua me rritje té té
hyrave dhe shpenzimeve buxhetore prej 5.3 pérqind
pérkatésisht 5.0 pérqind. Deficiti primar buxhetor si
pérqindja e BPV-sé ishte 0.9 pérqind, qé éshté mé i ulét
krahasuar me deficitin prej 1.0 pérqind né vitin paraprak.
Pérkundér rritjes sé vazhdueshme té té hyrave, Kosova ka
shkallén mé té ulét té ngarkesés sé ekonomisé me tatime
krahasuar me vendet e rajonit ndérkohé gé edhe raporti i
shpenzimeve buxhetor por edhe ai i borxhit publik ndaj

BPV-sé éshté mé 1 ulét krahasuar me vendet e rajonit.

Gjaté vitit 2017, sektori i jashtém éshté karakterizuar me
zhvillime pozitive né llogariné rrjedhése por edhe né até
financiare. Deficiti i1 llogarisé rrjedhése né raport me BPV-
né éshté ulur né 6.4 pérqind nga 7.9 pérqind sa ishte né
vitin 2016, ndérsa bilanci i llogarisé financiare ka arritur né
5.1 pérqind té BPV-sé nga 3.3 pérqind sa ishte né vitin
2016. Ky pérmirésim i deficitit té llogarisé rrjedhése i
atribuohet rritjes sé suficitit né bilancin e shérbimeve,
llogarisé sé té ardhurave dytésore si dhe llogarisé sé té
ardhurave parésore, ndérsa deficiti né tregtiné e mallrave
ka shénuar rritje. Né kuadér té llogarisé financiare,
investimet e huaja direkte kané shénuar rritje prej 30.8

pérqind krahasuar me vitin 2016.

Eurozona dhe Ballkani Peréndimor

Sipas té dhénave preliminare té Agjencisé
Statistikore té Bashkimit Evropian, né tremujorin e
katért té vitit 2017 ekonomia e eurozonés u rrit me
rreth 2.7 pérqind dhe 0.6 pérqind né terma vjetor dhe
tremujor, respektivisht. Gjaté gjithé wvitit 2017,
eurozona u karakterizua me rritje mesatare té BPV-sé
prej 2.7 pérqind ndérkohé qé gjaté vitit 2016, rritja
ekonomike luhatej rreth vlerés 0.7 pérqind (figura 1).
Pér dallim nga koncentrimi mé i madh i rritjes
ekonomike né disa nga shtetet gendrore gjaté viteve
paraprake, né vitin 2017 pérgjithésisht dhe
tremujorin e katért vecanérisht, rritja e aktivitetit
ekonomik ishte mé e shpérndaré ndérmjet shteteve
dhe sektoréve ekonomik. Ekonomia né eurozoné éshté
karakterizuar me vlera té larta té indekseve té
besimit, pérmirésim té treguesve té tregut té punés
dhe tregjeve té patundshmeérive, kushte té favorshme
té financimit té mbéshtetura nga politikat stimuluese
monetare té BQE-sé si dhe rritje té kérkesés sé
jashtme si rezultat 1 pérmirésimit té prospekteve né
ekonominé globale. Sipas projeksioneve té Bankés
Qendrore Evropiane (BQE), né tre vitet e ardhshme,
eurozona pritet té karakterizohet me rritje té
géndrueshme ekonomike, ndjeshém mbi nivelin
potencial. Projeksioni pér rritjen e BPV-sé reale né
eurozoné pér vitin 2018 éshté rishikuar pér larté, né

vlerén 2.3 pérqind.

Pérkundér pérforcimit té aktivitetit ekonomik né
eurozoné, zhvillimet e pérgjithshme né c¢mime
tregojné pér presione té dobéta inflacioniste pérgjaté
vitit 2017. Né tremujorin e fundit té wvitit 2017,

Indeksi 1 Harmonizuar i Cmimeve né eurozoné

géndroi nén objektivin e BQE-s€ né 1.3 pérqind
(figura 1). Pritshmérité pér vlerésim té valutés euro
kundrejt shportés sé valutave tjera pritet té vazhdojé

t'1 mbajé presionet inflacioniste té moderuara.

Figura 1. Zhvillimet makroekonomike né Eurozoné

Né tetor dhe né dhjetor té wvitit 2017, Késhilli
Mbikéqyrés 1 BQE-sé vendosi ti1 mbajé té
pandryshuara normén e interesit té operacioneve
kryesore té rifinancimit (0.0 pérqind), normén e
interesit mbi lehtésirat kreditore (0.25 pérqind) dhe
depozitare (-0.40 pérqind) (figura 2). BQE-ja pritet té
vazhdojé té mbajé normén e interesit né operacionet
kryesore té rifinancimit té pandryshuar edhe pértej
pérfundimit té programit té lehtésimit sasior apo
blerjes sé aseteve. Nga muaji janar 2018 deri né
shtator 2018, apo edhe mé tutje né rast té nevojés,
BQE pritet t'1 shpenzoj 30 miliardé euro né muaj pér
blerje té aseteve si pjesé e masave stimuluese
monetare. Normat e kreditimit ndér-bankar Euribor 1
mujor dhe 12 mujor vazhdojné té jené né territor
negativ rreth vlerés (-0.37 pérqind dhe -0.19 pérqind,
respektivisht) (figura 2), dhe pritet té vazhdojné té
géndrojné negative edhe gjaté vitit 2018 dhe 2019.
Ndérsa, yield-i 1

obligacioneve geveritare



dhjetévjecare té eurozonés ka shénuar njé rénie té
lehté gjaté tremujorit té katért té vitit 2017, rreth
nivelit 1 pérqind. Projeksionet e BQE-sé tregojné pér
njé rritje graduale té yield-it dhjetévjecar né nivelin
1.3 pérqgind dhe 1.6 pérqgind pér vitet 2018 dhe 2019,
respektivisht.

Figura 2. Normat kryesore té interesit né Zonén Euro

Aktiviteti kreditues né eurozoné ka shénuar
pérmirésim né tremujorin e katért té vitit 2017, duke
gené né linjé me zhvillimet né aktivitetin ekonomik.
Kredia totale ka shénuar njé rritje vjetore prej 5.1
pérqind, ndérkohé qé gjaté vitit 2016, kjo rritje ka
gené rreth 3.3 pérqind. Kontribuesi kryesor né rritjen
e kreditimit ka gené rritja e kredisé pér ekonomité
familjare (3.3 pérqind rritje vjetore), ndérsa rritja e
kredive pér ndérmarrjet ka ngelur e pandryshuar nga
viti 1 kaluar (rreth 1.9 pérqind). Ngjashém me ecuriné
e kreditimit dhe té aktivitetit ekonomik jané zhvilluar
dinamikat e depozitave né sistemin bankar. Né
tremujorin e fundit té vitit 2017, depozitat u rritén me
rreth 3.9 pérqind, kryesisht si rezultat i1 rritjes sé

kursimeve té ndérmarrjeve.

Né té njéjtén linjé me zhvillimet né eurozoné,

aktiviteti ekonomik né vendet e Ballkanit Peréndimor

gjate TM3 2017 vazhdoi té pérforcohet (tabela 1).
Rritjen mé té ulét e shénoi Magedonia, rreth 0.2
pérqind, pas njé gjashtémujori me rritje mesatare
negative. Kjo ecuri e ngadalté e ekonomisé sé
Magedonisé éshté pasojé e ngércit té tejzgjatur
politik, 1 cili ka frenuar realizimin e shpenzimeve
geveritare. Ndérsa, Bosnja dhe Herzegovina ka
shénuar pérmirésim té ndjeshém né tremujorin e
treté té vitit 2017 (rreth 2.3 pérqind) krahasuar me
pjesén e paré té vitit (-0.3 pérqind).

Né dhjetor 2017, me pérjashtim té Kosovés, té gjitha
vendet e rajonit jané karakterizuar me rritje té
shkallés sé inflacionit né terma vjetoré, qé kryesisht 1
atribuohet tendencés rritése té pjesés mé té madhe té
c¢cmimeve té mallrave bazé né tregjet ndérkombétare.
Serbia u karakterizua me shkallén mé té larté té
inflacionit prej 3.0 pérqind, pasuar nga Mali i Zi me
shkallé mesatare prej 2.9 pérqind. Ndérkohé né
Magedoni, inflacioni éshté rritur ndjeshém krahasuar
me muajin shtator duke arritur shkallén 2.4 pérqind
né dhjetor, qé kryesisht reflekton zhvillimet pozitive
té BPV-sé né tremujorin e katért. Né Shqipéri dhe
Bosnje e Herzegovinég, inflacioni shénoi shkallén pre;j

1.8 pérqind pérkatésisht 1.7 pérqind.

Tabela 1. Rritja reale vjetore e BPV-sé

Pérshkrimi 2015 2016 2017 T1 2017 T2 2017T3
Bosnja dhe Hercegovina 3.7 3.0 0.3 -0.6 2.3
Kosova 4.1 4.1 2.7 4.4 4.4
Mali i Zi 3.4 2.9 31 5.2 4.7
Magedonia 3.8 29 0.0 -1.3 0.2
Serbia 0.8 2.8 11 14 21
Shqipéria 2.8 3.4 4.0 4.1 3.6

Burimi: Zyrat Kombétare Statistikore té vendeve pérkatése

Sa 1 pérket zhvillimeve té sektorin bankar, tendencat
e rritjes sé kredive dhe depozitave kané gené shumé

té ndryshme ndérmjet vendeve té rajonit. Né
tremujorin e katért té vitit 2017, Shqipéria dhe Serbia
kané shénuar norma ndjeshém meé té ulta té rritjes sé
kreditimit dhe depozitave kundrejt tremujorit té
njéjté té wvitit 2016. Ndérsa, tre vendet e tjera,
(Magedonia, Mali 1 Zi dhe Bosnja dhe Herzegovina)
kané shénuar pérmirésime pérsa i pérket aktivitetit

kreditues dhe rritjes sé depozitave.

Gjaté tremujorit té katért té vitit 2017, euro éshté
vlerésuar me rreth 0.33 pérqind krahasuar me
shportén e monedhave té partneréve kryesor tregtar
té Kosovés. Kontribut né kété vlerésim té monedhés
euro kané patur dollari amerikan (9.14 pérqind),
franka zviceriane (7.65 pérqind), sterlina britaneze
(2.09 pérqind) dhe kuna kroate (0.14 pérqind). Ndérsa
ndaj lekut shqiptar dhe dinarit serb, monedha euro
éshté zhvlerésuar me rreth 1.94 pérqind dhe 3.66
pérqind, respektivisht.

Cmimet e mallrave bazé né tregjet ndérkombétare

Gjaté tremujorit té katért té vitit 2017, ¢mimet e
mallrave bazé né tregjet ndérkombétare, me
pérjashtim té ushqimeve, kané vazhduar ecuriné e
tyre rritése té shénuar gjaté vitit. Cmimi i1 naftés
‘Brent” né tremujorin e katért té 2017-és arriti vlerén
prej 61 dollaré pér fuci, duke regjistruar njé rritje
vjetore rreth 23 pérqind (figura 3). Kjo rritje 1
atribuohet kryesisht zvogélimit té gjendjes sé
inventarit né kushtet e pérforcimit té kérkesés
botérore, marréveshjes ndérmjet vendeve té OPEC-ut
dhe atyre jashté saj pér té reduktuar ofertén e naftés,
dhe stabilizimit té prodhimit té naftés jo-
konvecionalisht né Shtetet e Bashkuara té Amerikés.

Sipas projeksioneve té Bankés Botérore, gjaté wvitit
7

2018, ¢mimet e energjisé priten té rriten me njé
normé mé té ngadalté se né vitin 2017, me rreth 4
pérqind. Vlera mesatare e ¢mimit té naftés ‘Brent’
pritet té luhatet rreth vlerés 56 dollaré pér fuci,
ndérkohé qé gjaté vitit 2017, vlera mesatare ka gené
rreth 53 dollaré pér fuci. Megjithaté, ekzistojné
rrezige té mundshme rreth kétij projeksioni, duke
gené se oferta e naftés nga vendet prodhuese por té
karakterizuara nga mungesa e stabilitetit politik
mund té jeté e luhatshme. Gjithashtu, marréveshja
ndérmjet anétaréve té OPEC-ut dhe anétaréve jashté
sa) mund té rezultojé né reduktime mé té thella té
prodhimit té naftés ose né déshtim té zgjatjes sé késaj
marréveshje, té cilat mund té gjenerojné presione

rritése apo ulése, respektivisht, né ¢gmimin e naftés.

Figura 3. Cmimi i naftés 'Brent'

Burimi: Banka Botérore (2018)

Cmimet e metalit dhe mineraleve né terma vjetor u
rritén me 19 pérqind né tremujorin e fundit té vitit
2017 (figura 4), ndérkohé gé rritja né nénté muajt e
paré té vitit 2017 ishte mé e larté (rreth 26 pérqind).
Kjo rritje mé e ngadalésuar né tremujorin e fundit té
vitit éshté rezultat i reduktimit té kérkesés né
sektorét e infrastrukturés, prodhimit dhe pasurisé sé
patundshme né ekonominé e Kinés. Ecuria e ¢mimit

té arit né fund té vitit 2017 u rrit me 4 pérqgind né



terma vjetor, duke arritur vlerén mesatare prej 1275
dollaré pér ons, kryesisht si rezultat i dobésimit té
monedhés sé dollarit dhe kérkesés sé géndrueshme

pér investim.

Figura 4. Cmimet e Metaleve

Burimi: Banka Botérore (2018)
Rritja e ¢mimeve té metalit, sipas projeksioneve té
Bankés Botérore, pritet té zbutet gjaté vitit 2018. Njé
rénie prej 10 pérqind né ¢gmimin e metalit té hekurit
pritet té balancohet nga rritja e ¢mimeve e té gjithé
metaleve té tjera kryesore, pér shkak té shtréngimit
té ofertés sé minierave té plumbit, nikelit dhe zinkut.
Rrezige té mundshme mbi ¢mimet e metaleve bazé
mund té vijné nga pérforcimi 1 kérkesés né nivel
global dhe reduktimet né prodhim. Ndérsa, ¢mimi i
arit parashikohet té shénojé njé rénie té lehté gjaté
vitit 2018 (rreth 1 pérqind) pér shkak té pritjeve té
normave té larta té interesit né Shtetet e Bashkuara

té Amerikés.

Né tremujorin e fundit té vitit 2017, ¢mimet e
ushqimeve kané vazhduar ecuriné e tyre rénése té
nisur prej muajit maj, duke shénuar rénie vjetore prej
1.3 pérqind. Megjithaté, gjaté vitit 2018, ¢mimet e
ushqimeve priten té stabilizohen, me njé tendencé té

lehté rritése si pasojé e tkurrjes sé ofertés sé tyre.

Ekonomia e Kosovés
Sektori Real

Sipas té dhénave mé té fundit té Agjensisé sé
Statistikave té Kosovés (ASK), BPV-ja reale né
tremujorin e katért té wvitit 2017 shénoi njé rritje
vjetore prej 3.2 pérqind. Kontributi kryesor né kété
rritje ka ardhur nga eksportet neto (mallra dhe
shérbime) dhe investimet totale, me rreth 1.46 piké
pérgindje dhe 1.10 piké pérqgindje, respektivisht
(figura 5). Kontributi pozitiv né rritje 1 eksporteve
neto kété tremujor krahasuar me tremujorin e vitit
2016 éshté rezultat i rritjes sé eksporteve, vecanérisht

atyre té shérbimeve.

Figura 5. Rritja reale e BPV-sé dhe kontribuesit
kryesoré

Ndérsa, konsumi privat ka patur kontribut té lehté
pozitiv né rritjen reale té BPV-sé né tremujorin e
katért té 2017-és, me rreth 0.14 piké pérqindje,
ndérkohé qé ky kontribut né té njéjtén periudhé té
vitit paraprak éshté luhatur rreth vlerés 3.15 pérqind.
Ky kontribut pozitiv mbéshtetet nga zhvillimet
pozitive gé jané regjistruar né burimet kryesore té

financimit té konsumit privat. Né tremujorin e katért

té 2017-és, remitencat, kompensimi 1 punétoréve dhe
kredia e re pér konsum kané pérshpejtuar trendin e
rritjes sé tyre, duke shénuar rritje vjetore prej 10, 15
pérkatésisht 60 pérgind. Ndérkohé vlera mé e ulét
kontributit té konsumit privat né tremujorin e katért
té 2017 ndaj tremujorit té njéjté té wvitit 2016 1
atribuohet kryesisht rritjes mé té ngadalté té

importeve té mallrave té konsumit (figura 6).

Figura 6. Konsumi privat dhe burimet e financimit

Burimi: ASK (2017) dhe llogaritje t& BQK-sé

e KOMpensimi i punétoréve

Kontributi pozitiv i investimeve totale i atribuohet
kryesisht investimeve private, duke marré né
konsideraté se investimet publike gjaté tremujorit té
katért té 2017 kané shénuar rénie prej 9 pérqind né

terma vjetoreé.

Treguesit e térthorté pér investimet private ofrojné
sinjale té ndryshme né tremujorin e katért té wvitit
2017. Investimet e huaja direkte dhe kredité e reja
pér investim jané rritur ndjeshém né tremujorin e
fundit, me rreth 85.4 pérqind dhe 65.7 pérqind,
respektivisht, krahasuar me tremujorin e vitit
paraardhés (figura 7). Ndérsa, importi 1 mallrave
kapitale ka shénuar rénie prej 5.7 pérqgind.

Gjithashtu, numri i bizneseve té reja, korrigjuar me

numrin e bizneseve té mbyllura, ka regjistruar rénie

prej 14 pérqind.

Sipas metodés sé prodhimit, kontributin mé té madh
né rritjen e BPV-sé reale né tremujorin e katért té
vitit 2017 e kishte industria pérpunuese (1.05 piké
pérqindje), tregtia me shumicé e pakicé dhe riparimi i
automjeteve e motogikletave (0.95 piké pérqgindje) dhe
aktivitetet financiare dhe té sigurimit (0.97 piké
pérqgindje). Ndérsa, kategoria “shérbime té tjera” ka
patur kontributin mé té madh negativ (2.2 piké

pérqindje) né rritjen e BPV-sé reale.

Figura 7. Treguesit e térthorté pér investimet private

Pér gjithé vitin 2017, ekonomia e Kosovés ka shénuar
njé rritje reale mesatarisht rreth 3.7 pérqind, duke
géndruar poshté rritjes mesatare té shénuar né vitin

2016 (rreth 4.1 pérqind).

Sipas projeksioneve té BQK- sé, aktiviteti ekonomik
gjaté vitit 2018 do té shénojé njé pérmirésim té lehté
krahasuar me té dhénat aktuale té vitit 2017, duke u
luhatur né njé interval prej 4.2 pérqind né 4.4
pérqind. Ky pérmirésim i lehté i1 atribuohet stimulit té
pérforcuar fiskal gjaté vitit 2018, vecanérisht ai i

gjeneruar nga shpenzimet kapitale té qeverisé.



Remitancat dhe aktiviteti kredidhénés, edhe gjaté
vitit 2018, do té vazhdojné té jené burime té
géndrueshme pér financimin e aktivitetit ekonomik.
Ambienti 1 jashtém do té jeté favorizues pér bilancin
tregtar, si rezultat 1 rritjes mé té ngadalté té cmimeve
té mallrave bazé né tregjet ndérkombétare dhe njé
rishikim pér larté té aktivitetit ekonomik né vendet

partnere tregtare té Kosovés.

Né linjé me zhvillimet né aktivitetin ekonomik, né
tremujorin e katért té vitit 2017, shkalla e punésimit
u rrit lehtésisht né 29.8 pérqind krahasuar me vlerén
29.5 pérqind né periudhén e njéjté té vitit té kaluar.
Pavarésisht késaj, norma e papunésisé u luhat rreth
vlerés 30.6 pérqgind né tremujorin e katért té vitit
2017 ndérkohé gé né tremujorin e fundit té vitit 2016
kjo normé regjistroi njé vleré mé té ulét, rreth 28.7
pérqind. Arsyeja pse rritja e shkallés sé punésimit
nuk éshté reflektuar né reduktimin e normés sé
papunésisé qéndron né rritjen e shkallés sé
pjesémarrjes né fuqiné punétore né vlerén 42.9
pérqind né fund té vitit 2017 krahasuar mé shkallén
prej 41.3 pérqgind né fund té vitit 2016. Tendencat e
treguesve Kkryesoré té punés té shénuar gjaté
tremujorit té katért jané té njéjta me zhvillimet e

regjistruara gjaté gjithé vitit 2017.

mimet

Si rezultat 1 rritjes sé aktivitetit ekonomik né vend,
niveli 1 pérgjithshém i1 ¢gmimeve né Kosové, shprehur
népérmjet indeksit té ¢mimeve té konsumit, éshté
karakterizuar me rritje mesatare prej 1.5 pérqind né
vitin 2017. Gjysma e paré e vitit éshté karakterizuar
me njé rritje mé té larté té ¢mimeve ndérsa né

gjysmén e dyté, vegcanérisht né tremujorin e fundit,

norma e rritjes sé ¢mimeve ishte mé e ulét, 0.7

pérqind (figura 8).

Figura 8. Inflacioni i pérgjithshém dhe inflacioni bazé&,
ndryshimi vjetor né pérqindje

Burimi: ASK dhe kalkulimet e BQK-sé (2018)

Sa 1 pérket komponentéve té ICK-s¢, gjate TM4 2017,
me rritje u karakterizuan ¢mimet e pijeve alkoolike
dhe duhanit (3.1 pérqind), pasuar nga c¢mimet e
ushqimit dhe pijeve jo-alkoolike (2.0 pérqind), cmimet
e restoranteve dhe hoteleve (1.3 pérqind), etj. Né anén
tjetér, rénie e ¢mimeve éshté shénuar tek ¢cmimet e
rrymeés, gazit e léndéve tjera djegése (2.4 pérqind),
kryesisht pér shkak té modifikimit té tarifave té
energjisé elektrike né prill té vitit 2017. Rénie éshté
shénuar edhe tek ¢mimet e rekreacionit dhe kulturés
(1.4 pérqind) si dhe tek mjetet e komunikimit (1.0
pérqind) (figura 9).

Si¢ shihet né figurén 8, inflacioni bazé 1 cili pérjashton
ushqimin, energjiné, pijet alkoolike dhe duhanin, ka
gené mé stabil se sa lévizja e inflacionit té
pérgjithshém gjaté vitit 2017 ndérkohé gqé né TM4
2017 inflacioni bazé ishte negativ né nivelin prej -0.1

pérqind.

té importit né TM4 2017 shénoi rritje prej 2.5 pérqind
(figura 10).

Figura 9. Lévizja e gmimeve té komponentéve
kryesoré, ndryshimi vjetor né pérgindje

Ky nivel mé i ulét i inflacionit bazé éshté rezultat i
pjesémarrjes shumé té larté qé e kané né shportén e
konsumatorit kosovaré produktet gqé karakterizohen
me lévizje sezonale té ¢mimeve (ushqimi, energjia,
pijet alkoolike dhe duhani) por edhe pér shkak se

lévizja e kétyre cmimeve ka gené mé e theksuar.

Figura 10. Indekset e gmimeve té konsumit,
prodhimit dhe importit

Dinamika qé e ka pércjellé nivelin e ¢gmimeve né
Kosové gjaté vitit 2017 pérgjithésisht dhe tremujorit
té katért veganérisht, pérve¢ rritjes sé aktivitetit
ekonomik i atribuohet edhe rritjes sé ¢mimeve né
tregjet ndérkombétare, si pasojé e varésisé sé larté té

ekonomisé sé Kosovés nga importi. Indeksi i gmimeve

Figura 11. Lévizja e gmimeve té importit, ndryshimi
vjetor né pérqindje

Burimi: ASK (2018)
Cmimet e produkteve bimore, metaleve bazé dhe
produkteve minerale, té cilat jané kategorité kryesore
té indeksit té ¢mimeve té importit, shénuan rritjen mé
té larté (15.6, 12.9 pérkatésisht 7.4 pérqind), ndérsa
cmimet e letrés dhe artikujt e saj si dhe ¢mimet e
lékurés shénuan rénien mé té larté té ¢mimeve (10.8

pérkatésisht 4.0 pérqind) (figura 11).

Figura 12. Lévizja e gmimeve té prodhimit, ndryshimi
vjetor né pérqindje

Indeksi 1 ¢mimeve té prodhimit né TM4 2017 u
karakterizua me rritje prej 1.6 pérqind. Né kété
periudhé, me rritje té ¢mimeve u karakterizuan

nxjerrja e xehes sé metalit, prodhimi i drurit,



prodhimi 1 lékurés, etj. Ndérsa, me rénie té ¢gmimeve u
karakterizuan kryesisht prodhimi i pijeve, prodhimi i

mobileve, et]. (figura 12).

Regjistri i bizneseve

Né vitin 2017 éshté shénuar numér mé 1 vogél 1
ndérmarrjeve té regjistruara dhe po ashtu numér mé 1
vogél 1 ndérmarrjeve té mbyllura. Trend 1 ngjashém e
ka karakterizuar edhe tremujorin e fundit té wvitit
2017, ku janeé regjistruar 1,921 ndérmarrje té reja apo
330 ndérmarrje mé pak se sa né TM4 2016, ndérsa
jané mbyllur 432 ndérmarrje apo 87 ndérmarrje mé

pak (figura 13).

Figura 13. Regjistri i bizneseve, jo kumulative

Biznese té mbyllura

Sa 1 pérket strukturés sé ndérmarrjeve té reja, trendi
ka vazhduar té jeté relativisht 1 ngjashém me
tremujorét parapraké. Numri mé 1 madh 1
ndérmarrjeve té reja té regjistruara vazhdon té jeté 1
koncentruar né sektorin e tregtisé me 511 ndérmarrje
té reja, pasuar nga sektori i1 hoteleris€ me 183
ndérmarrje, sektori 1 ndértimtaris€ me 180

ndérmarrje, etj. (figura 14).

Figura 14. Struktura e ndérrmarrjeve té reja

Krahasuar me periudhén e njéjté té vitit 2016, né
shumicén e sektoréve éshté shénuar numér mé i vogél
1 ndérmarrjeve té regjistruara. Né sektorin e bujgésisé
jané regjistruar 103 ndérmarrje mé pak, né sektorin e
prodhimit 80 ndérmarrje mé pak, né sektorin e
tregtisé 76 ndérmarrje mé pak, etj. Sektorét kryesoré
qé shénuan numér mé té madh té ndérmarrjeve té
regjistruara ishin sektori 1 shéndetésisé dhe ai 1
informacionit dhe komunikimit, ku u regjistruan nga

11 ndérmarrje mé shumé krahasuar me TM4 2016.

Sektori Fiskal

Gjaté vitit 2017, sektori fiskal u karakterizua me
performancé té miré té té hyrave buxhetore dhe rritje
té shpenzimeve buxhetore. Pérkundér rritjes sé
vazhdueshme té té hyrave, Kosova ka shkallén mé té
ulét té ngarkesés sé ekonomisé me tatime krahasuar
me vendet e rajonit. Raporti i té hyrave buxhetore
ndaj BPV-sé né vitin 2017 ishte 26.1 pérqind
krahasuar me mesataren e rajonit prej 37.0 pérqind.
Né té njéjtén periudhé, raporti i1 shpenzimeve
buxhetore prej 27.0 pérqind té BPV-sé ishte mé 1 ulét

krahasuar me mesataren e rajonit prej 39.5 pérqind.

Té hyrat buxhetore! né vitin 2017 arritén vlerén prej
1.68 miliardé euro apo 5.3 pérqind mé shumé
krahasuar me vitin paraprak. Rritja e arkétimit té té
hyrave buxhetore erdhi si rezultat 1 rritjes sé
aktivitetit ekonomik por edhe reformave té ndérmarra
nga agjencité e té hyrave qé kané pér synim
ngushtimin e hendekut tatimor. Sa i pérket llojit té
tatimeve, vérehet rritje mé e larté e té hyrave
tatimore indirekte té cilat jané té ndérlidhura me
lévizjen e importit i1 cili ka shénuar rritje té
konsiderueshme gjaté vitit 2017. Té hyrat indirektet
arritén vlerén prej 1.3 miliardé euro (7.2 pérqind
rritje). Me rritje u karakterizuan edhe té hyrat
tatimore direkte té cilat arkétohen nga tatimi né té
ardhura dhe pasuri. Kéto té hyra shénuan rritje prej
2.5 pérqind dhe arritén vlerén prej 238.0 milioné euro.
Té hyrat jo-tatimore, qé kryesisht jané té hyra nga
organizatat buxhetore, shénuan rritje prej 6.0 pérqind

dhe arritén vlerén 185.8 milioné euro.

Né anén tjetér, shpenzimet buxhetore? arritén vlerén
prej 1.74 miliardé euro qé paraqet njé rritje vjetore
prej 5.0 pérqgind. Gjaté vitit 2017 té gjitha kategorité e
shpenzimeve buxhetore u karakterizuan me rritje.
Shpenzimet geveritare pér paga dhe méditje shénuan
rritje té lehté prej 1.2 pérqind dhe arritén vlerén prej
550.0 milioné euro. Subvencionet dhe transferet
shénuan rritje pér 6.7 pérqind dhe arritén vlerén prej
506.4 milioné euro. Investimet kapitale, té cilat
pérfagésojné rreth 26.9 pérqind té gjithsej
shpenzimeve buxhetore, shénuan rritje prej 5.4

pérqind dhe arritén vlerén 467.5 milioné euro.

1 Né kuader e t& hyrave buxhetore nuk pérfshihen té hyrat nga huamarrjet, té
hyrat nga privatizimi, pranimet nga grantet e pércaktuara t& donatoréve dhe
pranimet nga depozitat né mirébesim.

2 N& kuader t& shpenzimeve buxhetore nuk pérfshinen pagesat e borxhit,
pagesat pér anétarésim né IFN dhe kthimet nga fondet e depozitave.

Shpenzimet qeveritare pér mallra dhe shérbime
(pérfshihen edhe komunalité) shénuan rritje pér 11.4

pérqind dhe arritén vlerén prej 226.0 milioné euro.

Duke pasur parasysh kété rritje pothuajse té njéjté te
té hyrave dhe shpenzimet, buxheti 1 Kosovés regjistroi
deficit té ulét buxhetor prej 59.0 milioné euro
krahasuar me deficitin prej 61.1 milioné euro né vitin
2016, pérderisa si pérqindje e BPV-sé, deficiti primar
né vitin 2017 ishte 0.9 pérqind nga 1.0 pérqind sa
ishte né vitin 2016.

Borxhi publik, né vitin 2017, ka arritur né 996.4
milioné euro qé éshté pér 16.8 pérqind mé 1 larté
krahasuar me vitin 2016. Dinamika e rritjes sé
borxhit publik i ka karakterizuar té gjithé tremujorét
e vitit 2017, ndérkohé gé vetém né TM4 2017 borxhi
publik éshté rritur pér 31.1 milioné euro, ku borxhi 1
brendshém publik éshté rritur pér 34.9 milioné euro
ndérsa borxhi i jashtém publik éshté zvogéluar pér 3.8

milioné euro.

Rritja e borxhit publik né Kosové 1 atribuohet rritjes
sé borxhit té brendshém prej 19.9 pérqind (i cili ka
arritur né 574.3 milioné euro), si dhe borxhit té
jashtém publik 1 cili ka shénuar rritje prej 12.9
pérqind duke arritur né 422.2 milioné euro. Pra, pjesa
mé e madhe e borxhit publik (57.6 pérqind) éshté
borxh 1 brendshém, qé kryesisht pérbéhet nga borxhi 1
Qeverisé sé Kosovés ndaj bankave komerciale (42
pérqind), institucioneve publike (35 pérqind), fondeve
pensionale (18 pérqind), etj. Pjesa tjetér e borxhit
publik (42.4 pérqind) éshté borxh 1 jashtém, qé
kryesisht i pérket Fondi Monetar Ndérkombétar me
38.1 pérqind, Bankés Ndérkombétare pér Rindértim



dhe Zhvillim me 37.5 pérqgind, Agjencia Gjermane pér
Rindértim me 13.0 pérqind, et;.

Si pérqgindje e BPV-sé, borxhi publik ka arritur né
16.6 pérqind nga 14.6 pérqgind sa ishte né vitin 2016.
Pérkundér rritjes, ky nivel 1 borxhit éshté ende larg
pragut prej 40 pérqind té paraparé me ligj. Pér mé
tepér, ky nivel 1 borxhit publik e mbané Kosovén né
pozitén e vendit me shkallén mé té ulét té borxhit
publik krahasuar me vendet e rajonit, té cilat sipas
FMN-sé, kané njé mesatare té borxhit publik prej 59.1
pérqind.

Sektori i Jashtém

Gjaté vitit 2017, sektori i jashtém éshté karakterizuar
me zhvillime pozitive né llogariné rrjedhése por edhe
né até financiare. Deficiti 1 llogarisé rrjedhése né
raport me BPV-né éshté ulur né 6.4 pérqind nga 7.9
pérqind sa ishte né vitin 2016, ndérsa bilanci 1
llogarisé financiare ka arritur né 5.1 pérqind té BPV-

sé nga 3.3 pérqind sa ishte né vitin 2016.

Deficiti 1 llogarisé rrjedhése né vitin 2017 ka shénuar
vlerén prej 413.2 milioné euro apo éshté zvogéluar pér
14.2 pérqind krahasuar me vitin paraprak. Vetém né
TM4 2017, deficiti 1 llogarisé rrjedhése ka shénuar
vlerén prej 232.7 milioné euro, qé éshté pér 3.4
pérgind mé 1 ulét krahasuar me TM4 2016. Ky
pérmirésim 1 deficitit té llogarisé rrjedhése 1
atribuohet rritjes sé suficitit né bilancin e shérbimeve
dhe llogarisé sé té ardhurave dytésore, ndérsa deficiti

né tregtiné e mallrave ka shénuar rritje.

Deficiti né llogariné e mallrave shénoi vlerén prej 2.7
miliardé euro né vitin 2017, qé paraqet njé rritje

vjetore prej 7.6 pérqind. Rritja e ¢mimeve, sidomos

atyre té metaleve, por edhe rritja e kérkesés sé
jashtme, ka ndikuar né pérshpejtimin e rritjes sé
eksportit té mallrave. Gjaté vitit 2017 eksporti i
mallrave ka arritur nivelin prej 378.0 milioné euro qé
éshté pér 22.1 pérqgind mé 1 larté krahasuar me vitin
paraprak, rritje kjo ndér mé té lartat né vitet e fundit.
Si rezultat i rritjes sé eksportit té mallrave, raporti
ndérmjet eksportit dhe BPV-sé éshté pérmirésuar né
6.0 pérqind nga 5.1 pérqind sa ishte né vitin
paraprak.
Figura 15. Eksporti dhe importi i mallrave, né milioné

Burimi: ASK (2018)

Dinamika e rritjes ka vazhduar edhe né TM4 2017,
megjithése me njé trend mé té ngadalésuar. Eksporti i
mallrave né TM4 2017 ka arritur vlerén prej 93.6
milioné euro, qé pérkon me njé rritje vjetore prej 11.8

pérqind (figura 15).2

Rritja e vlerés sé eksportit té mallrave gjaté kétiy
tremujori kryesisht i atribuohet rritjes sé eksportit té
metaleve bazé, plastikés dhe gomés, tekstilit, pijeve
dhe duhanit, etj. Né anén tjetér, me rénie u
karakterizua eksporti i produkteve minerale, lékurés,

képucéve, etj. (figura 16).

3 Burimi i t&¢ dhénave pér eksportin dhe importin e mallrave né Kosové éshté Agjencia e

Statistikave té Kosoveés.

Figura 16. Struktura e eksporteve sipas kategorive,

né pérqgindje

Burimi: ASK (2018)

Si1 rezultat 1 rritjes sé kérkesés sé brendshme né vend,
me rritje té konsiderueshme éshté karakterizuar edhe
importi 1 mallrave. Gjaté vitit 2017, vlera e importit té
mallrave ka arritur né 3.0 miliardé euro (rreth 47.3
pérqind e BPV-s€), qé éshté pér 9.2 pérqind mé shumé
krahasuar me vitin paraprak. Dinamika e rritjes sé
importit t&€ mallrave éshté pérshpejtuar né gjysmeén e
dyté té vitit 2017, ku vetém né TM4 2017, vlera e
gjithsej mallrave té importuara arriti né 830.1 milioné
euro dhe shénoi njé rritje vjetore prej 11.0 pérqind.
Rritja e importit ishte kryesisht rezultat i rritjes sé
produkteve minerale, ku pérfshihet importi 1 naftés
dhe derivateve té saj, cmimet e té cilave jané rritur né
tregjet ndérkombétare. Me rritje éshté karakterizuar
edhe importi 1 automjeteve, metaleve bazé, perimeve,
et). (figura 17). Né anén tjetér, importi 1 képucéve,
lekurave dhe artikujve té tyre, etj. shénuan rénie. Né
TM4 2017, shkalla e mbulueshmérisé sé importeve me
eksporte ishte e ngjashme me TM4 2016 (11.3
pérqind).

Bilanci né tregtiné e shérbimeve shénoi vlerén prej
77.1 milioné euro né TM4 2017, njé rritje prej 47.5

pérqind krahasuar me periudhén e njéjté té vitit 2016.

15

Vlera e gjithsej shérbimeve té eksportuara shénoi
rritje vjetore prej 21.4 pérqind, duke arritur né 202.2
milioné euro, ndérsa vlera e shérbimeve té
importuara shénoi rritje prej 9.4 pérqind dhe arriti né

125.1 milioné euro.

Figura 17. Struktura e importeve sipas kategorive, né
pérgindje

Burimi: ASK (2018)
Né kuadér té eksportit té shérbimeve, shérbimet e
udhétimit pérbéjné kategoriné kryesore (60.9 pérqind
e gjithsej eksportit té shérbimeve) dhe shénuan
rritjen mé té larté, ndérsa shérbimet e ndértimit
shénuan rénie. Sa 1 pérket importit té€ shérbimeve,
shérbimet e biznesit dhe shérbimet e udhétimit
shénuan rritje, ndérsa shérbimet kompjuterike dhe
shérbimet e mirémbajtjes dhe riparimit shénuan

rénie.

Llogaria e té ardhurave parésore u karakterizua me
bilanc prej 35.4 milioné euro né TM4 2017, qé éshté
pér 6.5 pérqind mé i ulét krahasuar me TM4 2016.
Bilanci pozitiv i té ardhurave nga kompenzimi i
punonjésve* shénoi rritje pér 15.9 pérqind, ndérsa

bilanci negativ i té ardhurave nga investimet u rrité

4 Kompensimi i punonjésve pérfshiné pagat, méditjet dhe beneficionet e tjera té pranuara nga
punétorét rezident jashté vendit. Né kété kontekst, pérfshiné punétorét sezonal apo punétorét
tjeré afatshkurtér (mé pak se njé vit) dhe punétorét kufitar té cilét gendrén e interesit ekonomik
e kané né ekonominé e tyre.



pér 90.7 pérqind. Né té njéjtén periudhé, bilanci i té
ardhurave dytésore shénoi rritje pér 12.7 pérqind, qé i
atribuohet nivelit mé té larté té remitencave.
Remitencat e pranuara né Kosové, qé njéherésh
paragesin edhe kategoriné mé té madhe né kuadér té
llogarisé sé té ardhurave dytésore, gjaté vitit 2017
arritén vlerén prej 759.2 milioné euro dhe shénuan
njé rritje vjetore prej 9.9 pérqind. Té gjithé tremujorét
e vitit 2017 jané karakterizuar me rritje té theksuar
té remitencave, ndérkohé gé vetém né TM4 2017,
remitencat e pranuara né Kosové arritén né 205.2
milioné euro dhe shénuan njé rritje vjetore prej 19.0

pérqind (figura 18).

Figura 18. Remitencat, né milioné euro

Burimi: BQK (2018)

Rritja e remitencave mund t’i atribuohet, deri né njé
masé, rritjes sé aktivitetit ekonomik né Eurozoné dhe
Zvicér, duke gené se remitencat gé pranohen né
Kosové vijné kryesisht nga Gjermania dhe Zvicra.
Remitancat qé pranohen nga kéto dy vende kané njé
pjesémarrje prej 38.0 pérkatésisht 22.2 pérqind né
gjithsej remitencat. Njé pjesé e konsiderueshme e
remitencave éshté pranuar edhe nga SHBA-tg,
gjegjésisht 6.8 pérqind e gjithsej remitencave té

pranuara né Kosové.

Edhe llogaria financiare éshté pérmirésuar né ményré
té theksuar gjaté wvitit 2017, gjé qé nénkupton meé
shumé investime né ekonominé e Kosovés nga ana e
jo-rezidentéve. Llogaria financiare gjaté vitit 2017 ka
shénuar bilancin prej -330.0 milioné euro, qé éshté
pér 65.8 pérqind mé shumé krahasuar me vitin
paraprak. Vetém né TM4 2017, llogaria financiare ka
shénuar nivelin prej -116.4 milioné euro, krahasuar
me bilancin prej -101.6 milioné euro né TM4 2016.
Detyrimet shénuan vlerén prej 134.6 milioné euro, gé
éshté dukshém meé e larté krahasuar nivelin prej 48.4
milioné euro té shénuar né TM4 2016, ndérsa asetet
shénuan vlerén prej 18.3 milioné euro ndérkohé qé né

TM4 2016 ishin -53.3 milioné euro.

Né kuadér té detyrimeve, kategoria kryesore ishin
Investimet e Huaja Direkte (IHD), té cilat né vitin
2017 arritén vlerén prej 287.8 milioné euro dhe
shénuan njé rritje vjetore prej 30.8 pérgind. Vetém né
TM4 2017, IHD-té né Kosové ishin né nivelin prej 73.7
milioné euro, qé paraget njé rritje vjetore prej 103.0
pérqgind. Rritja e IHD-ve né kété periudhé reflekton,
pérvec fluksit mé té larté té hyrjes sé IHD-ve, edhe
shpérndarjen mé té ulét té dividendés krahasuar me
vitin 2016. Né kuadér té strukturés sé THD-ve, me
rritje u karakterizua kapitali dhe fondi 1 investimeve
né aksione, ndérsa investimet né instrumente té

borxhit shénuan rénie (figura 19).

Kapitali dhe fondi i investimeve né aksione, qé pérbén
rreth 88.6 pérqind té gjithsej THD-ve, arriti vlerén
prej 65.3 milioné euro dhe shénoi rritje prej 129.5
pérqind. THD-té né formé té instrumenteve té borxhit
arritén vlerén prej 8.4 milioné euro, njé rritje prej 7.0

pérqind.

Figura 19. Struktura e investimeve té huaja direkte

sipas komponenteve, né milioné euro

Burimi: BQK (2018)

Rritje mé e larté e IHD-ve u shénua né sektorin e
shérbimeve financiare dhe né patundshméri (62.7
pérkatésisht 9.5 pérqind mé shumé krahasuar me
periudhén e njéjté té vitit té kaluar), pérderisa né
sektorin e industrisé dhe shérbime té tjera u shénua
rénie e lehté e IHD-ve krahasuar me periudhén e
njéjté té vitit 2016. Sa 1 pérket origjinés sé¢ THD-ve,
Gjermania paraget vendin prej nga kané ardhur mé
sé shumti THD né TM4 2017 (17.5 milioné euro),
pasuar nga Zvicra me 14.8 milioné euro, Mbretéria e
Bashkuar me 12.7 milioné euro, etj. Né anén tjetér,
IHD-té nga Turqia dhe Holanda u zvogéluan pér 2.9

pérkatésisht 3.1 milioné euro.

Treguesit e zgjedhur makroekonomik

Pérshkrimi

2016

2017

Sektori real 1/
Bruto Produkti Vendor (BPV) (né milioné euro)
Cmimet e konsumit (mesatarja Vjetore)
Cmimet e konsumit (fundi i periudhés)

Sektori fiskal 2/
Té hyrat buxhetore (né milioné euro)
Shpenzimet buxhetore (né milioné euro)
Bilanci primar (né milioné euro)

Sektori financiar (né milioné euro) 3/
Asetet e korporatave financiare
prej té cilave: Bankat
Kredi
Depozita
Norma e interesit né kredi, fundi i periudhés
Norma e interesit né depozita, fundi i periudhés
Hendeku i normés sé interesit

Sektori i jashtém, (né milioné euro) 3/
Bilanci i pagesave
Llogaria rrjedhése dhe kapitale
prej té cilave: remitencat e pranuara
Llogaria financiare
Investimet e huaj direkte né Kosowe
Investimet portfolio, net
Investimet tjera, net
Pozicioni ndérkombétar i investimeve (PNI), net
Asetet
Detyrimet
Borxhi i jashtém, gjithsej
Borxhi i jashtém privat
Borxhi i jashtém publik

6,070.1
0.3%
1.3%

1,596.5
1,657.6
-61.1

5,386.9
3,637.1

2,230.0
2,897.8
7.2%
1.2%
6.0%

-467.2
691.0
-199.1
220.0
343.6
-264.0
-81.0
4,547.7
4,628.7
2,015.1
1,570.5
444.6

6,282.2
1.5%
0.5%

1,681.5
1,740.5
-59.0

5,917.1
3,877.5
2,485.3
3,092.5
6.8%
1.3%
5.5%

-425.1
759.2
-330.0
287.8
14.7
-164.7
-120.1
4,824.4
4,944.4
2,091.6
1,598.3
493.3

Burimi:

1/ ASK (2017).
2/ MF (2017).
3/ BQK (2017).

